
Bobrikov 
TXILLARDEGI / Hizkuntzalari eta idazlea 

Orain dela urte pilo bat, eta 
Suomi-en askatasunari buruz 
artikulu bat idatzi nuelarik, 
Bobrikov aipatu nuen. Batek 
edo bestek, agian, baduke lan 
haren oroitzapenik. 

1988ko abuztuan izendatu 
zuen Errusiako Csarrek Suo-
miko gobernari; eta helburu 
zehatz hau proposatu zion: Suomiren emisiar-
kuntza lortzea. 

Programa hura puntu hauetara biltzen dute 
histolariek: 

1) Suomitar Armada deuseztu, eta berorren 
ordez Inperioko indar armatuak Suomiko es-
kualdeetan legeztatzea. 

2) Bertako legeriaren bilduma egin, eta nola-
bala errusiar inperioan zegoen legearekin ba-
tzea. 

3) Suomiko txanpona eta e r r e n t e r i a 
—«aduana» diogu gaur espainieraz— kendu, eta 
mugak Mendebaldera eramatea. 

4) Suomiko instituzio guztietan suomiera 
kendu eta errusiera sartzea. 

5) Hezkuntza hurbildik jarraitzea, testu-libu-
ruak bereziki bertatik kontrolatuz. 

6) Suomitar prentsa ito, eta berorren ordez 
errusiar prentsa sortzea. 

7) (Eta hitzez hitz itzultzen dugu) esperantza 
politikoak oro erauztea. 

Hori irakurrita, nola ez, Bergarako Besar-
kada famatua datorkigu gogora: Esparterok eta 
Bobrikovek plan berbera baitzeukaten. 

Zertan dira desberdinak, ordea, bi plan ho-
riek eta Lakuako Besarkadan PNVak eta 
PSOEak prestatu digutena? 




